Seulu: un’istadi de eventus intre natura, cultura e musica

Sa comunidadi seulesa s’aprontat po biviri un’atera istadi arrica de eventus, ocasionis de atobiu e
cunfrontu intre generatzionis, de spassiu po genti de onnia edadi, de créscida turistica e
economica po su territoriu. Cuaturu funt is datas prus de importu de assentai, cuaturu is
apuntamentus po abbisitadoris e turistas, ma fintzas po is seulesus etotu: po is chi bivint sa
comunidadi totu s’annu e po is chi torrant de atesu a si gosai is férias, sa famillia e sa cumpangia
de is amigus de una vida.

Duncas, custu est su calendariu de s’istadi seulesa.

Su 12 de argiolas — Su Casu in Filixi

Sa manifestada chi permitit de connodsciri e tastai su casu de is centenarius. Una gerronada
dedicada a s’Tamparu e a s’iscoberta de sa traditzioni agroalimentari seulesa po médiu de
seminarius, laboratorius cumpartzius e mandigu de calidadi.

Su 26 de argiolas — sa de VI editzionis de “Trekking Musica e Paesaggio” a Sa Stiddiosa
(Seulu/Gadoni).

De s’iscurigadorgiu fintzas a su noti, esibitzioni de su duo internatzionali Mirabai Ceiba cumpostu
de Markus Sieber (boxi e ghiterra) e Angelika Baumbach (boxi e arpa ). A suta de is isteddus, in
cust’ocasioni s’at a podiri amirai su spetaculu de sa spéndula e sa piscina illuminadas cun una
scenografia de luxis.

Acabbau su cuncertu, cun sa pila in conca si partit po su trekking de artziada a suta de is isteddus.

Is postus funt a numeru serrau. Po pigai parti, si podit prenotai comporendi su billetu, a pustis de
airi ligiu sa scheda ténnica de s’eventu, in custu situ:
https://oneticketsardegna.com/prodotto/sastiddiosa/ . Si podit prenotai fintzas unu gavetinu cun
mandigu de sa cuxina tipica seulesa, po cenai acanta de sa spéndula o anca si bolit.

Orariu de su trekking in calada: libberu de is 9.00 a is 19.30



Presentada de su situ naturalisticu de Sa Stiddiosa a is 20.00

Cuncertu ais 20.30

Po iscedas de s’organizatzioni: Ecomuseu Flumendosa Seulu Tel 3284979486 —
ecomuseo.flumendosa@gmail.com

Sa collaboratzioni po ndi pesai s’eventu est intre Ecomuseu, Comunu de Seulu, Fondatzioni de
Sardigna, Ass. Su Scusorgiu e cun s’agiudu de su Suncursu Alpinu e Speleologicu Sardigna — CNSAS

Su 2 de austu — Sa Passillada a Murigada

Est una de is esperiéntzias prus ispantosas propostas de s’"Ecomuseu de Seulu. S’artziat totus
impari a su Monti Perdedu po si gosai s’iscurigadorgiu e de susu, passu passu, si torrat a calai
ghiaus de unu celu de isteddus. Cumpriu su caminu, su meri serrat in bellesa cun una cena tipica
seulesa.

Po pigai parti tocat a prenotai.

Su 13 de austu — Andalas

S’escursioni naturalistica chi oferit a is abbisitadoris un’esperiéntzia cumpleta de iscoberta e
connoscéntzia de su territoriu, de sa cuxina tipica, de s’ospitalidadi seulesa e de su spassiu.
Comente onnia annu, is partecipantis s’atobiant ananti de sa Crésia de Santa Brabara po s’assentai
cun s’organizatzioni, si movit po una caminada de 8 chilometrus e s’arribbat a sa Funtana de su
Predi po su prangiu comunitariu a s'umbra de is matas de castangia e de ilixi. A parti de meri, sighit
Su spassiu cun musica po totus.

Si podit prenotai scriendi a sa mail andalas@tiscali.it.



